INFORMACIJA O OBRADI – LIVE CHAT MF BANKA

I. KONTROLOR PODATAKA I SLUŽBENIK ZA ZAŠTITU LIČNIH PODATAKA

MF Banka a.d. Banja Luka je kontrolor podataka, sa sjedištem na adresi Aleja Svetog Save 61, 78 000 Banja Luka (tel: +387 51 232 091, e-mail: office@mfbanka.com), dok se Službenik za zaštitu ličnih podataka nalazi na istoj adresi, a može se kontaktirati putem e-maila: pracenjeuskladjenostiposlovanja@mfbanka.com.

II. O OBRADI
Putem korištenja servisa Live chat, Banka prikuplja vaše lične podatke – kao što su ime, prezime, broj telefona i e-mail adresa – u svrhu pružanja usluge informisanja o proizvodima Banke, informacije o činjenici da li ste već postojeći klijent, obrade upita i reklamacija, radi poboljšanja kvaliteta korisničke podrške i unapređenja komunikacije s klijentima, kao i preduzimanja eventualnih predugovornih i pripremnih radnji radi uspostavljanja poslovne saradnje između potencijalnih klijenata i Banke. Ukoliko ste već klijent Banke, pored interesovanja za nove i postojeće proizvode, putem Live chat-a možete postavljati i upite koji se odnose na vaš postojeći poslovni odnos i korištenje bankarskih proizvoda, čime štedite vrijeme i izbjegavate odlazak u poslovnicu. Banka ove podatke prikuplja i obrađuje na osnovu vaše saglasnosti da pristupite Live chat-u, koju dajete čekiranjem praznog polja (checkbox) kojim potvrđujete da ste upoznati sa Politikom privatnosti Banke i ovom Informacijom o obradi podataka, te da ste upoznati I saglasni sa činjenicom da će Banka obrađivati podatke u skladu sa iznad navedenom svrhom. Vašu saglasnost možete povući u svakom trenutku. Mogućnost korištenja opcije Live Chat uslovljena je vašom saglasnošću za obradu podataka, ukoliko ne dobijemo vašu saglasnost, nećemo biti u mogućnosti da vam omogućimo korištenje ove opcije, što ni na koji način ne utiče na vašu mogućnost da koristite sve ostale usluge koje Banka nudi. Prilikom korištenja opcije Live Chat, komuniciraćete sa operaterima Kontakt centra, te po potrebi možete biti proslijeđeni na daljnju komunikaciju sa službenicima Banke. Banka primenjuje odgovarajuće tehničke i organizacione mjere kako bi osigurala zaštitu ličnih podataka od slučajnog ili nezakonitog uništenja, gubitka, izmjena, neovlašćenog otkrivanja ili pristupa.
III. PRIMAOCI VAŠIH PODATAKA

Kada nam otkrijete svoje podatke putem opcije Live chat, pored nadležnih zaposlenih u Banci kao kontroloru podataka, vašim podacima može pristupiti i obrađivač podataka kojeg je Banka angažovala, a koji postupa isključivo u skladu s instrukcijama Banke. Riječ je o Kontakt centru MF grupa d.o.o., koji pruža tehničku podršku u održavanju i funkcionisanju opcije Live chat.

Sva lica koja imaju pristup vašim podacima dužna su čuvati njihovu povjerljivost, budući da ovi podaci predstavljaju bankarsku tajnu, kao i zaštićene lične podatke, te se ne smiju otkrivati trećim licima, koristiti protiv vaših interesa ili interesa Banke, niti omogućiti trećim licima da ih na bilo koji način iskoriste.   

Vaši podaci koje Banka prikupi korištenjem opcije Live Chat-a neće biti predmet prenosa u druge zemlje, odnosno van Bosne i Hercegovine, te se obrada i svi procesi u vezi s rukovanjem vašim podacima odvijaju isključivo u skladu s pozitivnim propisima Bosne i Hercegovine.
IV. ROKOVI ČUVANJA PODATAKA I POVLAČENJE SAGLASNOSTI

Banka čuva lične podatke koje ste nam otkrili putem Live Chat-a samo onoliko dugo koliko je neophodno za ostvarivanje svrhe za koju su prikupljeni. Nakon prestanka svrhe, podaci se brišu, uništavaju ili anonimiziraju.

Vi, kao nosilac podataka, imate pravo da u svakom trenutku povučete svoju saglasnost za obradu podataka koje je Banka prikupila putem Live Chat-a, pri čemu povlačenje saglasnosti ne utiče na zakonitost obrade koja je vršena na osnovu saglasnosti prije njenog povlačenja. Obrada podataka je nedozvoljena nakon povlačenja saglasnosti.

Saglasnost možete povući obraćanjem na adrese, kontakte ili brojeve navedene u tački I ove informacije, kao i putem obrasca koji vam je dostupan na web sajtu banke.

V. PRAVA NOSIOCA PODATAKA

Više informacija o vašim pravima da od rukovaoca podacima zatražite pristup ličnim podacima, ispravku ili brisanje ličnih podataka, ograničenje obrade u vezi s nosiocem podataka, pravo na ulaganje prigovora na obradu takvih podataka, pravo na prenosivost podataka, kao i druga prava koja su vam zagarantovana pozitivnim propisima, možete pronaći u Politici privatnosti Banke.
Ukoliko vi, kao nosilac podataka, smatrate da je obrada ličnih podataka izvršena suprotno odredbama Zakona, imate pravo da podnesete prigovor nadležnom regulatornom tijelu – Agenciji za zaštitu ličnih podataka Bosne i Hercegovine (Dubrovačka br. 6, 71000 Sarajevo, e-mail: azlpinfo@azlp.ba).
VI. AUTOMATIZOVANA OBRADA I PROFILISANJE
Banka neće vršiti aktivnosti kao što su automatizovana obrada i profilisanje prilikom vašeg korišćenja usluge Live chat.

